
 
 

FÖGL D’INFUORMAZIUN 
«INSTRUCZIUN INDIVIDUALISADA» 

 

Quist fögl d’infuormaziun dess infuormar davart la tenuta da la magistraglia in connex cun 

ün’instrucziun individualisada illa scoulina ed illa scoula da Sent. Il fögl es pensà sco agüd 

e sustegn per magistraglia, scolaras, scolars e genituors da tuot la scoulina e scoula. 
 

PUNCTS CENTRALS 
 

• La magistraglia as es consciainta cha per üna promoziun da minch’uffant, saja ün’ 

individualisaziun ill’instrucziun importanta e quai sün tuot ils s-chalins ed in tuot ils 

roms da scoula.  

• Mincha singul uffant ha il dret d’üna promoziun ill’instrucziun tenor seis stadi da 

svilup e tenor seis stadi d’imprender. 

• Mincha singula persuna d’instrucziun decida svess in che maniera ch’ella 

individualisescha si’instrucziun. Ella ha eir la respunsabiltà pell’instrucziun. 

• Individualisar nu voul dir ch’in classa detta per mincha singul uffant ün program 

different o chi detta ün’instrucziun tenor giavüsch.  

• La tenuta: «Sbagls sun üna schanza per imprender.» es importanta. 

• Ill’instrucziun dess la qualità d’imprender per ragiundscher ils böts d’imprender star 

avant la quantità. 

• La comunicaziun e la transparenza da la persuna d’instrucziun pro l’individualisaziun 

es importanta. 
 

DIFFERENTS MÖDS E DIFFERENTAS METODAS DA 
L’INDIVIDUALISAZIUN 
 

Ün’individualisaziun ill’instrucziun po gnir realisada in differentas manieras.  
 

Quia ün pêr exaimpels: 

• lezchas, incumbenzas e posts da differentas difficultats (simpel-mezdan-difficil, basa-

avanzà-profi) 

• variaziun da la quantità da lezchas (nomer da lezchas ed incumbenzas) 

• variaziun da la metoda d’imprender e da lavurar dals singuls uffants 

• Nouvs mezs d’instrucziun spordschan suvent incumbenzas avertas e da differents nivels. 

• Uffants plü ferms sustegnan e decleran lezchas ad uffants plü debels. 

• Lavurs da partenari, da gruppa, in ufficinas, etc. dan l’occasiun da lavurar a minch’uffant 

sün seis nivel. 

• Cul sustegn da la pedagoga curativa ha la persuna d’instrucziun eir l’occasiun da 

rinforzar l’individualisaziun in classa  

 

La magistraglia da la scoula da Sent 


